
Ima,	kay Ecuador llaktapak Mamakamachiy, 1 nikipika, Ecuador 
Mamallaktaka Mamakamachiy hayñita kuk, kishpiyrishka, ushnurin 
nishpa churan, chaymanta paypak shunku yuyaywan pakta kachun 
kamachiykunata mushukyachina mutsurin;

Ima,	kay Ecuador llaktapak Mamakamachiy, 3 nikipika, Mamallaktapak 
kallari ruraykunataka mana tsiknishpalla Mamakamachiypi killkashka 
hayñikunataka, shuktak Mamallaktakunawan yuyarishka hillay 
hayñikunatapash kamanatami charin nishpa churan;

Ima,	Mamallaktapak Mamakamachiy, 11 niki, 8 yupaypika, “Hayñikunapak 
yuyaykunataka kamachiy ñanwan, kamachikkunawan, tukuykunapak 
llaktaywan yanaparishpami paktachinka. Mamallakta hayñikunaka 
may llaktakunapi riksirishpa paktachun mutsurik kuskakunata 
wiñachishpa llankachun churana”;

Ima,	Mamallaktapak Mamakamachiy, 11 niki, 9 yupaypika “Mamallaktapak 
may hatun llankayka Mamakamachiypi tiyak kamashka hayñikunata 
muchachinapashmi” nishpa churan;

Ima,	Mamallaktapak Mamakamachiy, 35 nikipika, “kari warmi yuyak(…) 
runakuna kallaripimi tukuylla, shukpaklla karmakunapi sumak 
yanapayta chaskichun churan. (…) Mamallaktami llakirishkakunata, 
wacharishkakunata akllashpa ukllachun, may allita yanapayta kuchun” 
churan;

Ima,	Mamallaktapak Mamakamachiy, 36 nikipika “Kari warmi yuyak 
runakunaka, tukuylla, shukpaklla kuskakunapi, karmakunapi 
paykunarakmi tukuypak kallaripi kuyay yanapayta, kullki yanapayta 
chaskinka, takay tiyak kuskakunapi ukllayta chaskichun” churan;

Ima,	kay Ecuador llaktapak Mamakamachiy, 37 nikipika, Mamallaktaka 
yuyak runakunamanka kay hayñikunatami paktachinka: kullkita 
mana kushpalla akllashka alli hampiwanmi hampirinka, tukuymi 
llankaysamayta charinka, shukpaklla antawa mitachimanta chawpita 

ECUADOR MAMALLAKTA
MAMALLAKTA TANTANAKUY

HUNTA TANTANAKUY 

KAYPI TIKSIRISHPA

kunka, arawa ukumantapash ashalla kullkitami kunka, manukullkita 
kunamanta kishpiyrishka kan, chani kipuymanta, charishka 
kipuymanta kullkita mana kunkachu, paypak yuyayta, munayta, 
yarinakuyta sumaykachishpa kuk wasita charichun rikunka;

Ima,	kay Ecuador llaktapak Mamakamachiy, 38 nikipika, Mamallaktaka 
yuyak runakunata rikushpa katinkapa tukuylla llaktayta, ruraykunata 
churanka; llankaypi sinchita rurachishpa, tukuysami kullkita shuway 
ama tiyachun ukllashpa mitsanka; ruraykuna wiñariychun, kikinyay 
tiyachun shuk llaktayta mirachina; tukuysami millanakuyta, waktayta, 
kullkiwan mañaymanta, mayhan sami llakimantapash llukshichun 
ukllanka, rikunapash, mana kashpaka chay llakikunata mana 
harkashkamanta llakitukukta rikuchun kachan; shuktakkunapash.

Ima,	kay Ecuador llaktapak Mamakamachiy, 51 nikipak 6, 7 nikikunapika, 
kishpiykayta kichushka yuyakkunamanka, akllashka yanapayta, alli 
rikuyta, ukllayta chaskina hayñikunata riksin;

Ima,	kay Ecuador llaktapak Mamakamachiy, 66 nikipak, 3 yupay,  b) 
killkapika, runakunata “Tukuylla karmapi, shukpaklla karmapi 
millaynakuymanta kishpiyrishka kawsayta charichun, kamachun riksin, 
kaman. Mamallaktaka millaynakuykuna ama kallarichun pichankapa 
mutsurik tupuy kamachiykunata churanka; […] yuyak runakunata, 
millakkunamanta anchuchichun riksin, kaman”;

Ima,	kay Ecuador llaktapak Mamakamachiy, 84 nikipika, “Mamallakta 
Tantanakuy, kamachiyta rikuchun minkashka tukuy tantanakuypash 
kamachiyta, kamachiyta yanapakkunata, shuktak uchilla 
kamachiykunata Mamakamachiypi killkashka hayñikunata, ista 
llaktakunawan yuyarinakushka hayñikunata, utka killkashpa, 
allichichun mañashkata charinka. Shinallatak runakayta, 
ayllullakta kayta, llaktakayta, runallaktakayta kamankapa shuktak 
mutsurishka kamachiykunata utka killkanata, allichinatami charin. 
Mamakamachiyta, kamachiykunata, shuktak uchilla kamachiykunata, 
llaktakuna paykunapak kamachiykunata killkashkatapash 
mushukyachikushpaka, Mamakamachiy riksishka hayñikunataka 
imamantapash mana pichankachu, mana anchuchinkachu” churan;

Ima,	kay Ecuador llaktapak Mamakamachiy, 120 nikipak, 6 nikipika, 
Mamallakta Tantanakuypak apuyka “Kamachiykunata killkashpa 

kachana, nikina, mushukyachina, pichanapash kan, kayka hatun 
mañay ñawitami charin”;

Ima,	Mamallaktapak Mamakamachiy, 133 nikipak, 2 nikipika, kamachi-
ykunaka shuk llankaytalla rikuchinka “Mamakamachiypi tiyak hayñi-
wan llankayta, kamaypak paktayta nikikmi kachun” rikuchin;

Ima,	kay Mamallaktapak Mamakamachiy, 424 nikipika “Tukuyllapak uchil-
la	 kamachiykuna, allichishka uchilla kamachiykunapash Mamaka-
machiy kachashkamanta mana llukshirinachu kanka; mana shinakpi-
ka mana may alli kamachiy tukuchun churan”.

KayEcuador llaktapak Mamakamachiy kushkawan, kamachiy apuchishka-
wan, katipi rikurik killkata arinishpa kachan:

KAY PERSONAS ADULTAS MAYORES HATUN KAMACHIY

I WANKURI
TIKSI KALLARIKUNA, CHURAYKUNAPASH 

1 niki.- Paktay. Kay kamachiypak yuyayka, yuyak rurankunapak kak 
hayñikuna paktachun purichina, nikina, willana, apuna yuyaytami 
charin, kaytaka Mamallaktapak Mamakamachiypi, runapak hayñikuna 
ista hillaykunapi, kimirik kamachiykuna rimashka ukupi paktachishpa 
kallaripi akllashka yanapayta kuna, kariwarmi, purik runakuna, mitapatay, 
kawsaypurapi paktanka. 

2 niki.- Karma. Kay kamachiyka Ecuador llaktapi taririkta, Ecuador 
llaktamanta ista llaktakunaman rishka yuyak runakunata yanapanka.

Kay Ecuador llaktamanta ista llaktapi purik yuyak runakunata ukllanka, 
Ecuador llaktapak istawasipak ukukunaman, yanapak kamaywasikunaman 
pushashka kanka.

3 niki.- Paktana yuyaykuna.- Kay kamachiyka kay yuyaykunatami charin: 

a) 		 Kay Sistema Nacional Especializado de Protección Integral de los 
Derechos de las Personas Adultas Mayores llikata wiñachina.

b) Yuyak runakunapak hayñita tikrachimushpa, pakta hayñikunata 
kamashpa, mana tsiknishpa willaykunata, hampiwan yanapayta, 
mañayta, ukllayta paktachinata tankana; 

c) 	 	 Yuyak runakuna alli yuyakyanata riksichun, mutsuykunata allichichun 
Mamallakta yanapak llaktaykunata, yachaykunata, llankaykunata 
churana;

d) 		 Yuyak runakuna paypak haynikunaman paypak kikinkay 
yachaykunawan yaykurichun Mamallakta, runakunakuna, ayllukuna 
yanapanata charin, chaypakka kawsaypi yachashkata riksina kan, 
paypak hayñikunata apuchun kamana;

e) 		 Yuyak runakuna tukuylla karma wallpayman llaktayman, llaktay, 
tantariman, pukllayman, tushuyman, llaktakuyay llankayman hunta 
yaykurichun llaktayukkuna chaypi kashpa kamachun purichina;

f) 		  Yuyak runakunapak hayñita hunta apuyta yanapachun kamachiy tawa 
ukupi churana;

g) 		  Yuyak runakunapak ashtawan yuyakyay patapi alli kawsayta hapichun 
alli sumak mitachikunaman yaykurichun, paypak makipi charichun 
kamana; 

h) 		 Yuyak runakunata tukuysami sapalla sakinata, tsikninata, piñayta, 
llankachishpa mana kullkita kuyta, takayta, millayta anchuchinkapa 
purichina, kaytaka kunan kamachiywan llankay Llikaman yaykuy 
ukupi rurana. 

4 niki.- Tiksi kallarikuna, chashkina rikuypash. Kay Kamachiyka 
paktachinkapa hatun kallarikunata charinka:

a) 		 Kallaripi chaskina: Tukuylla, shukpaklla kamaywasikunaka kallaripi, 
may alli chaskina tupukuna mirachichun mañashkami kan; yuyak 
runakunapak chikan chikan patakunapi, paykunapak mutsuykunata 
allichichun akllashka kuskakunata mirachina, shina shukllatapash, 
tantarishkatapash yanapana;

b) 		 Kamachiywan, nipakunawan paktapakta: Kamachiypak ñawpakpika 
tukuy yuyak runakuna paktapaktami kan, mana mayhanpash tsiknishka 
kachun kamanka. Yuyak runakuna paykuna ushashka llankayta 
rurakpi, paykuna kushiyarik kachun kullkita kushpa yanapanka, 
paykunataka shuktak runakunata shinallatak mana tsiknishpalla 
paktapakta yanapana kan, kari warmi, wiñamushka, kawsaypura, 

purik kashkata, may llaktamanta, hayñiman yaykurinata sumaychana. 

c) 		  Yaykuchi, yanapay: Yuyak runakuna tukuylla, shukpaklla paykuna 
munashka llankayman yaykurichun asha asha kamashpa paykunapak 
hayñita apuchun kawsaypurana, yanapashpa katina, chaypak pay 
kashkata chanina, sumaychana;

d) 		 Runakayta yanapay: Kamachiykuna, uchilla kamachiykuna mana 
paktashkata yuyashpa, yuyak runakuna alli kawsayta charichun 
ukllashpa. Ishkay kamachiy shinallatak patata charishpa yuyak 
runakunata yanapakpika allita yanapak kamachiytami hapina kan, 
chayka tukuyta paktachinkapa kan;

e) 		 Mana tsikniy: Yuyak runakunata yanka tukuy sami tsikninata 
anchuchina, llakichikta, shinallatak manyayachik, riksinata, 
kushiyanata, paktapakta apuyta kichkichik tsiknikunata anchuchina, 
shinallatak llaktaypi, kullkipi, tantarinapi, kawsaytarpuypi, shuktaka 
tukuylla, shukpaklla kawsaypi tsiknita anchuchinka;

f) 		  Karikari rimay: Tukuylla kuskakunapi, arininakunapi yuyak 
runakuna kallaripi rimachun, llankayñankuna killkaypi, ruraykunapi, 
mushuk llankaykuna pushaypi kallaripi kachun, yuyak runakuna 
chaypi kachun Mamallaktami achkata yanapata charin, paykuna 
yachashkata, kawsashkata chanina, chayta tantari wiñarinapi, kullkipi, 
kawsaytarpuypi, Mamallakta llaktaypi kachun yanapana;

g) 		 Tantarishkakuna arinina: Yuyak runakunapak hayñita Mamallakta, 
runakuna, ayllukuna sumaychana, paykuna allita kawsachun yanapanka, 
paykuna allita llankachun, ashtawankarin unkushka kakpi, wakchayay 
tiyakpi paykunatarak kallaripi churashpa yanapana;

h) 		 Ukllaypi kallari: Mamallaktapak makipi yuyak runakunapak 
mutsurishka hayñikunata kamayta kuchun, apuchun  kuna. Tukuy 
llaktayukkunami yuyak runakuna, paykuna mutsurikpi kallaripi churashpa 
ukllanata, kamanata charin, shinami paykunapak hayñita allita kamana, 
hayñikuna pakishka kakpimi ashtawankarin kamana;

i) Tukuymashnayay: Kay Kamachiypi ushnushka hayñikunaka 
tukuymashnayay ñawitami charin, tukuy yuyak runakunamanmi mana 
akllashpalla chayanka. Shinapash Mamallaktami tukuylla llaktayta 

imashina paypak kawsayta rikushpa kamanka, runakuna imashina 
kamakta, kullkiwan yanapakta rikushpa chayachinka;

j) 		  Kutintak tiyachina: Ushak kamachikmi pakishka hayñikunata 
tikrachimunkapa tupunata, ruraykunata churanka, shina paykuna 
kushilla kachun, punchanta sumaychana. 

k) 		 Yaykuriyay, kikinkaypash: Mamallakta ushak kamachikkunawan 
yuyak runakunata chaskinkapa, kamankapa paypak sapan kawsayta 
riksishpa mushuk ñankunata, yaykurina ñankunata churana; 

l) 		  Ancha, unkushka yuyak runakunata akllashpa kamana: Kay Llikaman 
yaykurishka kamaywasikuna tisiku runakuna, wichkashka runakuna 
ancha ukuywan, mana hampipak unkuywan, wañukuk, ayllupi 
takashka, yumashpa llakichishka, pachamama wakllichishka, yuyak 
unkushka kakpika akllashpa kamana.

Chaskina rikuykuna: Kay Sistema Nacional de Atención tantariman 
yaykurishka sapan llankakkuna, ushakkuna yuyak runakunata yanapanka, 
chaypak katipi rikurik kallari, kikin uchilla kamachiy tatkikunata katina:

Kawsay muyuyta rikuy. Hayñikunata ukllankapa alli  ñankunata mashkana, 
sapan chikanchina pata runapak kawsay muyuykunata ukllankapa wallpana, 
paykunata sumaychayta mirachina, willana.

Kari Warmita Rikuy. Kari warmi runakunata yanapana yuyayta, 
kawsaytarpuyta charichun wallpana, runapura mana kuyay, takay, hayñita 
urmachina wiñaykawsaymanta shamun, kay llakikunata allichina, shina 
tukuy runakuna pakta pakta yaykurichun, chikan chikan kawsayta charik 
runakuna, kishpiyrishka kachun kamana.

Chikan chikan Watayukta rikuy. Yuyak runakunapak yachashkata riksishkata, 
yachashkata riksina kanka, kay yachaykunata chikan chikan runapak 
kawsaykunapi churashpa chanina, hatunyachina kanka; ashtawankarin 
llaktaypi, kullki wiñarinapi kanka.

Llaktayukta Rikuy. Mamallaktapi runakuna tantarishka kawsachun chikan 
chikan llaktaykunata riksina, chayta ruraywan kawsaytarpuykunaman 
kimirichina, shinallatak Mamallakta tantari ukupi yaykurina llankaypi sapan 
runakunapak, tantarikunapak, llaktakunapak mutsuykunata rikushpa 
wankurina, waykarina kan.

Kitita-Pakllata Rikuy. Paykunapak llaktamanta maypi, imashina 
runakunapak mutsuyta tukuylla llaktayman yaykuchishpa tikrachinatami 
rikuchina nisha nin, maypi kakta rikuna llaktata killpashka, paypak kanka;

Kawsaypurata Rikuy. Sapakaymanta, ayllullaktamanta, llaktamanta, 
llaktayaymanta kak yuyak runakunapak ushay wiñarita, yaykurita, 
shuklla kashpa, tantarishkapash kakta riksirin. Paykunaka amawtayta, 
sumakrurayta, ñawpa yachayta, kawsaysapi tiyakta rurak kakpi riksirin, kay 
yachaykunami tukuylla llaktayta rurachun, paykunapak hayñita apuchun 
yanapan, shinami paykunapak yachayka shamuk runakuna yachayta 
wakaychichun  shuktak  runaman yallichichun yanapan.

II KAPAKNIKI
KAMACHIYPI KAKKUNA, PAY RURANAKUNAPASH 

I WANKURI
KAKKUNAMANTA

5 niki.- Yuyak runa. Kay kamachiy paktachunka, 65 watata paktachishka 
runakunatami yuyak runa shina riksin.

Paypak hayñita paktachinkapaka, paypak kikin pankata, purinapankata, 
mayhan kikinta riksichik pankatapash rikuchinallami kan, kutin purik 
yuyak runakuna, ñanpi kawsak runa, shitashka runakuna, shuktak mana 
allita kawsakkunapash kinkin pankatallami rikuchina; sapsipi, ayllullaktapi, 
llaktayaypi, llaktapi kawsakkunaka kikinpankata, kawsaypura pankata 
rikuchina kan.

II WANKURI
YUYAK RUNAKUNAKUPAK, KAMACHIYWAN YUYAKRUNAKUTA CHASKIK, 

RIKSISHKA KAMAYWASIKUNAPAK WILLAYMANTA

6 niki.- Yuyak runakunamanta willay. Kay Autoridad Nacional de Inclusión 
Económica y Social, yuyak runakunapak willay llika tiyachun ñankunata 
churanka, chaywan  Entidades Integrantes del Sistema kamachikkunawan 
kimirishpa llankanka, willay kapukkunata, willay rurana katikuyta tukuylla 
llaktayta kachankapa mutsurishka willayta ruranka.

Kay willay llikaka rikuchik imanik willaykunatami yaykuchinka, shina: 
shutikunata, kipashutikunata, wacharishka punchata, may llaktapi 
kawsakta, shumak rurayta, kawsaytarpuyta, allikawsayta, maypi llankayta, 



18

tisiku kayta, ancha unkuy tisikuchikta, purik kakta, kawsana wasi ukuta, 
ayllu muyuntinta, takashkata, wakcha kawsay kakta willanka.

Kullkita, runakunata yaykuchik kamaywasiymi kikin runakuna, kamachiy 
runakuna, tukuylla, shukpaklla, chakrushka kamaywasita, yanapak 
kullkiman yaykurikta kipunka, paykunami yuyak runakunapak shutita 
pushanka. Chaypak Kamachiy churashka Reglamento General uchilla 
kamachiy arinishkata charina kan.

Kay willayka chay Sistema Nacional de Datos Públicos ukupi kanka, shinami 
kunan tiyak kamachiy shukpaklla willayta harkakpipash willayka tukuy 
riksichun yaykurinata charin.

Mamallaktaka chikan chikan tukuylla kamaywasiwan, shukpaklla 
kamaywasiwan makita kushpa willaykunata hapinata paypak makipi charin. 
Yuyak runakuna purichun harkanka, maypimi willayta chaskikkunaman 
chayachun mana sakina kan.

7 niki.- Yuyak runakunata yanapak kamachiywan riksishka 
kamaywasikunapak kipu.- Yuyak runakunata yanapak tukuylla, shukpaklla, 
chakrushka kullkiwasi, sapsi  kamachiywan riksishka kamaywasikuna, 
paykuna llankankapa Autoridad Nacional de Inclusión Económica y Social 
kamachik arinishkata mutsunka, kay Kamachiypak tukuypak Uchilla 
kamachiy riksishka kanka.

Kay kamaywasikuna hampinata kushpa, yapa paktachishpa yanapanka, 
kullkita mana hapishpa yanapankapapash Autoridad Nacional kamachik 
arinishkata charinka.

Yuyak runata yanapak kikin runapak, kamachiy runapak imanikta kamachik 
arinishka pankata charina kan, kay imanikta Inclusión Económica y Social 
kamachikpak zirma llika pankapi riksichishka kanka, achiklla kamashka 
willay kanka, shina yuyak runakunaman sumak, alli mitachita kunka.

8 niki.- Imanikkunata tinkichishka. Mamallaktapi yuyak runakunata, 
kipuy, tukuylla, shukpaklla, chakrushka kullki  kipushka kanka, paykuna 
yuyak runakunata yanapak kashkamanta imanikkunata tinkichishka kanka, 
shinami yuyakrunawasi, yuyakruna yachay imanikman yaykurishka kanka; 
paykunapak willayta mushukyachishka kanka, kamachiy rimashkata 
katishpa hawalla willayta churanka.

Kay Autoridad Nacional de Inclusión Económica y Social kamachik 
shuktak kamachikkunawan rimanakushpa, yachayta, Kamachiyta 
llaktapi sichiyachinkapa shuk willayta ruranka, kay llikaman yaykurik 
kamaywasikuna alli llankayta, mashnata rurashkata riksichinka. 

III WANKURI
YUYAKYAK RUNAKUNAMANTA MAMALLAKTAPAK, RUNAKUNAPAK, 

AYLLUPAK RURAYKUNA 

9 niki.- Mamallakta rurana. Mamallaktaka katipi rikurikkunata ruranka:

a) 		 Yuyak runakunapak hayñi kamayta charichun, tukuylla llaktayta, 
llankayñanta, kay Plan Nacional de Desarrollo paktayta tinkichun 
llankayñanta, apuyta rurana chaytaka  Sistema Nacional Especializado 
de Protección Integral de los Derechos de las Personas Adultas Mayores 
kimirishka kamaywasikunata rikushpami rurana.

b) 		 Kay Sistema Nacional de Salud yanapayman utkashpa, punchanta, 
may allita yaykurichun punkuta paskanka, chaypi sumakta rukuyana 
llankayta, kamarinata, yaykuchinka, kay  síndromes geriátricos 
unkuyta, ancha nukuyta, mana hampipak unkuyta riksinata 
yachachina, yachachinata yanapana; 

c) 		  Yuyak runakunaman alli mitachi tiyakta kamana, tukuy pata yuyak 
runakunaman allikaywan, sumakta chaskishpa yanapanka;

d) 		 Kamachik pushakuk tawka mikunata kuna tantariman, kullkiwan 
ukllayman, runakuna kamayman yaykurinata charichun yanapana;

e) 		 Kay Función Judicial kamachikkunwan tukuysami tsiknikunata, ahayta, 
takayta, huchachina, wanachina. Chaypak ranti yanapana, wiñaypura 
kimirinakunapash;

f) 		  Shitashka, llakichishka, takashka yuyak runakunaman yanapankapa 
tukuylla mitachikunata, runakunata, mashikunata, ayllullakta 
yuyachina, makita kuchun mañana;

g) 		  Yuyak runakuna amawta yachayta, kawsana yachay hayñita charichun 
kamana;

h)	 	 Yuyak runakunaman tukuylla llaktay paktachun paykunapak 
tantariwan, wankuriwan yaykurishpa chaypi kachun, yaykurichun, 
tantarichun kayana, yachachina;

i) 	 	 Yuyak runakunata yachaykunawan, ruraykunawan chayankapa 
llaktayukkuna, tantarikuna maypi kawsakta katichun ñankunata, 
hillaykunata churana, shina yanapaykuna paykunaman chayachun 
tukuylla llaktayta mirachina, hatunyachina.

j) 		  Kay Participación Ciudadana kamachiy rimashkawan rikukkuna 
wiñarichun kamana;

k) 		 Kay Consejo Nacional para la Igualdad Intergeneracional tantari, yuyak 
runakuman yanapay llankaykuna paktashkata riksichichun tukuylla 
llaktayta willashpa, yachachishpa mirachina;

l) 		  Yuyak runakuna tantarita charichun, sinchiyachichun, kullkita ama 
mañachun, llaktakunapak hayñi kachun willashpa, yachachishpa 
mirachina;

m) 	 Tukuylla, shukpaklla kamaywasikuna yuyak runakunata kallaripi 
kuyashpa chaskichun kamana, shinallatak llaktaywan, yachaykunawan, 
paktachun, chaykunataka kunanpi tiyak kamachiywan paktachichun 
mañan; 

n) 		 Mamallaktami yuyakyashka runakunaman yanapay kullkita, mana 
yanapay kullkita asha asha chayachinka, chay runakunaka mana 
kawsaykamayman yaykurishka kanka, kay kullkita chayachinkapa 
uchilla kamachiyta churanka.

10 niki.- Runakuna yanapayay. Runakunapak yanapayaykuna:

a) 		 Yuyak runakunapak hayñita purichina, sumaychana. Shinallatak 
paykunata akllashpa chaskina, yanapana; 

b) 		 Yuyak runakunapak hayñita, kawsayta llakichikpi kamachikpak 
ñawpakpi uktashpa huchachina, wanaykunata churana; 

c) 	 	 Churashka rikuykunata, chapaykunata, tupukunata ukllankapa 
rikushpa yanapana;

d) 		 Yuyak runakunata sumaychana, yanapana kawsaytarpuyta charina; 
 
e) 		 Yuyak runakunaman shuktak runakunaman shina mitachi, allikawsay, 

yachay, kawsaytarpuy chayachun allikay, yaykurinawan paktana; 

f) 		  Yuyak runakunata pachamama llakichikpi, shuktaksami mana 
ancha llakikunata charikpi, wañuna llakita charikpi, paypak ukunta 
wakllichina kakpi paykunatarak kallaripi ukllana.

11 niki.- Ayllupak yanapay. Yuyak runakuna uksi ukun kachun, yuyay 
alli kachun, kuyayta charichunka paypak ayllukunami yanapanata charin, 
paypak hayñita, kikinkayta, munayta sumaychashpa alli kawsayta charichun 
yanapanka. 

Kaykunatami ayllukuna paktachina kan:

a) 		 Yuyak runakunapak kutsikyaypi, mishanakuypi, maki ruraypi, 
yanchaykunapi yanapana;

b) 		 Takaykunata anchurichun kuyay muyuykunata mirachina;

c) 		  Paypak tiksi mutsuykunata killpana: alli mikunata, allikawsayta, ukun 
wiñarita, alli yuyayta, yuyaykuyuta, munayta, kuyayta kuna;

d) 		 Yuyak runakunapak hayñita llakichi kallarikta, urmachikta harkana; 

e) 		 Yuyak runakunaman samarina, puklla, kawsaytarpuyta rurana,  
pukllana kuskakunata kuna; 

f) 		  Paypak ayllu ukupi mana kawsakkunaman yuyay kuyayta kushpa 
chaskina; 

g) 		  Yuyak runakunaman ushayta, kutikyaykunata, makirurayta, kikin 
llankayta, ayllu yanapayta, alli chaskina, wiñarita kuna.   

III KAPAKNIKI
YUYAK RUNAKUNAPAK HAYÑIKUNA, MIYUHAYKUNA, YANAPARINAKUNA 

I WANKURI
HAYÑIKUNAMANTA

12 niki.- Hayñikuna. Mamallaktaka Mamakamachiypi, ista hillaykunapi, 
kunan kamachiypi rimashka hayñikunata yuyak runakunaman 
paktachichun riksin, kaman. Kamachikkuna payllatak, tukuylla mitachi, 
kikinrunakuna, kamachiy runa, tukuylla, shupaklla, chakrushka, sapsi 
runakuna mañashkata paktachinka.

II WANKURI
MANU KULLKITA MANA KUNA YANAPAYMANTA

13 niki.- Manu kullkita mana kuna yanapay. Yuyak runakunaka kay 
yanapaykunawan kushiyarinka.

Antankapi pawashpa, antawapi purishpa, mamakuchata purishpa, 
mayuta purishpa, tukuylla kushiyarina, kausaytarpuyman, pukllayman, 
takiman, riksinaman, samarinaman rishpa 50% patsakrita miyuhayta 
charinka. Yapa ñawpa tiyakkunaman yaykurishpa kullkita mana kunka, 
mana payllatak purik yuyak runakuna kakpi, kay hayñika shuk, ishkay 
yanapashpa paykunapash mana kullkita kuchun hayñi chutarinka. Chaypak 
kay Kamachiypak uchilla kamachiypimi mayhanlla kikinllatak yuyak runa 
kashkata rikuchinka.

Zirma achikmanta sapan killapi 138 KW/ tupushka kakpi 50% patsakri 
kullki chanitalla kunka; shinallatak  mikushka yakupak sapan killapi 
34 tawa tupu kakpi; yuyak runapak wasipi karu uyarik chanimanta 50% 
patsakrita kunka. Shuktak wasipi paypak shutipi kakpi, paypak kusa, warmi 
kakpi, tantarishpalla kawsashpa tukuy chani kullkita kunka, yapa kullki 
llukshikpipash tukuy chanitami kunka.

Mana shina kakpika, zirma llankayta pushak yanaparikman arinishkata 
killkashpa achiklla willayta chayachina.

Shinallatak yuyak runakunata yanapak kamaywasikunapak zirma 
tupukkunamanta, chirli yaku tupumanta, karu yuyarik tupumanta chanita 
50% patsakri chanitalla kunka, chay kamaywasikunaka: wasita mañachik, 
puñuna wasi, mikuna uku, yuyak runakunata kamak kamaywasi chawpi 
chani kullkita kunka.

Yuyak runakuna tiksi karu uyarikpi kayashkashkamanta, willayllikapi 
willashkamanta 50% patsakri chanitalla kuna.

Chanita urayachinkapa kikinpankata, yuyakyashka pankata, Instituto 
Ecuatoriano de Seguridad Social kushka pankata kuna, chay pankakunataka 
yuyak runakunata yanapak kamaywasikuna rikushka kanka.

Tukuylla, shukpaklla kikin runa, kamachiy runa, kay kapukkunata, 
mitachikunata pushak, yuyak runakunaman, ayllukunaman kay yanapayta 



23

kushkamanta willanata charin, kay Kamachiypak uchilla kamachiy imashina 
churashkata katishpa willanka.

14 niki.- Miyuhaykunamanta. Kay 5 llankay kullkita yaykuchik 65 watata 
paktachik tukuy runakuna, mana kashpaka 500 llankay kullkiwan pakta 
wasita, allpata charikkuna, churashka kullkita, kitiman kuna kullkita mana 
kunka.

Kay yanapayta paktachinkapa, markapi, kitipi kamaypak hatun willayta 
runana mana mushukyankachu. 

Kallari killkamilkapi rimashka charimushkamanta, llankay kullkimanta 
mashna kuna kashkamanta yallik kakpillami chayta kunka.

Mamallaktapi Servicio de Rentas Internas kamaywasi kamamushka, ñaka  
imashina rimashkata paktachinka, shinami churashka kullkita kuna 
kamachiy rimashkata paktachishka. 

15 niki.- Arinishpa ruray tupukuna. Mamallakta, pay kachashkakunapash, 
llankayta kushkakunapash kay arinishpa ruray tupukunata tukuylla 
llaktapi churanka, shinami yuyak runakunata yanapanarayku paktachinka,  
maypi wakcha tantarishka runakuna mana alli kawsayta, hayñita charik 
runakunaman chayachinka. 

Kay tupukunaka paktapakta kawsayta runakuna charichun mutsurishka 
pachakama tiyanka, kay paktashkataka chikan chikan kawsaypi imashina 
kaktami rikunata charin. 

I PAKMA
SUMAK KAWSAYTA CHARINA HAYÑI

16 niki.- Sumak kawsayta charina hayñi. Yuyak runakunataka paykunapak 
hayñita, ruraykunata, arinishkata allita paktachichun Mamallakta, 
runakuna, ayllupash  kamana kan; paykunaka kullkita charinkapa, pay 
ushashka llankay, kullkiyay, yachay, kawsaytarpuy, nunay, kuyurina hayñita 
charin, paypak rurayta ashtawan yachayta, mishanakuyta, ushayta charinka, 
shina kikin yuyaypi wiñarinka, shina pay alli kawsayta charichun ayllullakta 
yanapanka.

Tukuy yuyak runakuna sumak kawsayta charichun paypak hayñita kamana, 
paypak ayllukuna ukllanka, chaypak mañashkakuna mana paktachikpi 



24

ayllupak, warmipak, wawakunapak, imillakunapak kishpiychikmi rikunata 
charin, yuyak runakunata rikuchun punchakunata churanka. Tukuy 
imaykunapi yuyak runakunapak yuyayta, paykuna ushayta charishpa 
yuyayta charikpi sumaychanka.

Kishpiychikka ayllupak chusku niki yawarkama, ishkaypata tukuy aylluman 
ukllana tuputa churanka, shinami kay kamachiypak uchilla kamachiy 
rimashkata paktachinka. 

II PAKMA
CHIKANKAYMAN, KIKIKAYMAN HAYÑI

17 niki.- Chikankayman, kikinkayman hayñi. Yuyak runakuna paykunallatak 
kishpiyrishka arinishka, Mamallakta wiñarichun chaypi kashpa arinina 
hayñita charichun kamanka, paypak ñawpa yachaywan, yuyaywan arinichun 
kamanka. 

Yuyak runakunaka tiyakkunaman, llankayman, kullkiman, llaktaykunaman, 
yachayman, kawsaytarpuyman, nunayman, samarinaman yaykurinkapa 
hayñita charinka. Shinallatak rurayta wiñachinkapa, chimpapurayman, 
ushayman hayñita charinka, shina kikin  wiñarinaman, kikinkayta 
paktashpa sapsi llankayman yaykurinka. Runallaktamanta, llaktamanta 
yuyak runakunaka paypak kawsaytarpuywan kushiyarishpa chikan 
kana, kikinllatak kana hayñita charin, kaytaka paypak kawsamushkata 
wakaychishpa, tantarikunata charishpa paktachinka. Yuyak runakuna 
paypak llankaypi rukuyashkamanta kullkita hapinkama mana kichushka 
kanka, wawata charishpallami mikuyta charichun kullkita kunka.

Kullkiman, runakuman yaykuchinata minkashka Mamallakta kamachik 
yuyak runakukuna kikinkayta, chikan chikan arinichun llankayñanta, 
yachaykunata, ñalla paktana rurayta wallpanka, mirachinka pushanka. 
Shinallatak paypak ayllukuna, ayllullakta, sapsi, runakuna yanapaywan 
paypak rurayta paktachinka. Karupi kikinllatak kamachikkunapak tukuylla 
llaktayta wallpashka paktachun arinisihpa yuyak runakunata yanapanka, 
chikan chikan kamachik patapi paktachinka, apunka, mirachinka.

III PAKMA
KIKIN KISHPIKAYMANTA HAYÑI 

18 niki.- Kikin kishpikaymanta hayñi. Mamallataktaka mayhan yuyak runata 
yanka kishpiyta kichushka, paypakta pakalla hapishka ama kachun kamanka.

IV PAKMA
KAWSAYTARPUYTA, PUKLLAYTA, SAMARINA HAYÑIMANTA.

19 niki.- Kawsaytarpuyman hayñi. Yuyak runakunaka chikan chikan 
kawsaytarpuy, makiruray, nunay llankaykunaman, yaykuriman, kullki 
churayman chaypikana, kushiyarina hayñitami charin. Kay wiñari 
llankaykunata Sistema Nacional de Cultura kamaywasi pushanka, Gobiernos 
Autónomos Descentralizados kamaywasi, yuyak runakunata tantachishpa 
yanapanka, tankanka. Paykuna kawsaytarpuy, willay mushuk llankaykunata 
ayllullaktamanta runakuna yanapashkawan paktachinka.

20 niki.- Pukllay, samari, riksina. Mamallakta Pukllana, Riksina, Gobiernos 
Autónomos Descentralizados Kamachikkunawan paykunapak ushana 
karmapi, yuyak runakunaman paykunapak ushayta, yachayta, pukllayta, 
samayta, riksinata mirachinkapa yachayta, rimanakuy pachata, kuyayta 
churanka. 

V PAKMA
LLANKAYPAK HAYÑI

21.- Llankaypak hayñi. Yuyak runakuna payllatak munashpa alli 
llankayman, kullkita kuk llankayman yaykurina hayñita charin, payka 
shuktak llankakkuna shinallatakmi paktapakta rikushka kanka, llankakukpi 
mana tsiknishka kanka, kari warmi, kawsaypura kachun kamashka kanka.

Yuyak runakunaka kamayta, yanapayta, llankana hayñita, tantarina hayñita, 
shuktak llankakkunapak kullki hapina ñanta charinka, pay arinishka shimita 
paktachinka. Yuyak runaman llankayta kunka, paypak ushayta, harkata, 
yachayta, rikushpami llankakkunaman kuyayta kuna. Paypak ukunta, 
llankaypi ushakta rikuna, yaykurinalla kakta rikuna kan; alli sumakrurak 
hillayta charichina, alli llankana kuskata kuna, shinami paypak shimiwan 
arinishka llankayta paktachinka. 

22 niki.- Yuyak runakunaman yachachi. Mitachikkuna, yachachik 
kamaywasikuna yuyak runakuna yachachun yaykuchinka, chaypimi 
yuyak runakuna yachaypi wallparinaman yaykurinka, yuyak runakuna 
imashina yachanata riksichinka, rurana llankaykunata, mintalaykunaman 
yaykurinka, mushuk llankaykunata wiñachinkapa, allichinkapa, paypak 
llankana kawsayta hatunyachinata, pay yachashkata hatunyachinata 
ashtawan yachanka.

23 niki.- Mushuk llankay, kullki churaypash. Mamallaktaka yuyak 
runakuna, paypak ayllupash hawalla kullkita hapinkapa, kullkita 
mañankapa yaykurichun yanapanka.
Yuyak runakuna, paykunapak mutsuyta allichinkapa mañakpi kullkita 
mañachishpa, ashalla wawakullkita hapishpa llankak kullkiwasikunaman 
kallaripi churashpa yanapanka. Kay Autoridad Nacional de Economía 
Popular y Solidaria kamachik, Junta de Política y Regulación Monetaria 
y Financiera kamachik kullkikunata yuyak runakunaman mañachichun 
rikunka.

Kay Autoridad Nacional kamachik, kapukyachinata, kapuk ruranata 
minkashka, Economía Popular y Solidaria kamachik yachachina 
llankaykunata wiñachinka, mirachinka, chaypimi yuyak runakuna 
imatapash kuyurishpa kushilla llankayta yachanka, shinami imashina 
pukuchinata, apukyachinata, mushuk mintalayta yachanka.

VI PAKMA
WASITA CHARINA HAYÑI

24 niki.- Kawsana alli wasi. Yuyak runakunaka, paypak kawsana alli wasitami 
charina kan; paypak wasipimi pay munashka pachakama kawsanata charin, 
paypak ayllu, payta yanapak wasita mawkayachichun, kushiyarichun, 
paypak kachunpash harkanata mana ushankachu.

25 niki.- Wasita charinkapa yaykuri. Wasita rikuk Mamallakta Kamachik, 
Gobiernos Autónomos Descentralizados kamachik, yuyak runakuna 
wasita charinkapa yaykurichun yanapanka, paykupak munayman wasita 
wallpachun, mirachichun yanapanka.

26 niki.- Yuyak runata karkukpi ukllay. Mamallaktami yuyak runata karkukpi 
ukllankapa mutsurishka tupukunata churanka, mana harkashpalla, allita, 
mañayta paktachishpa, paktakaywan ukllanka, shinami kunan kamachiypi 
churashkata paktachinka.

VII PAKMA
MIKUNAPAK KULLKITA HAPINA HAYÑIMANTA

27 niki.- Mikuykuna. Mikunata rantinakpa  Kullkita mana charik yuyak 
runakuna, tisiku kashpa, yuyay unkuyta charishpa mana ushashkamanta 
payllatak rantinata mana ushakpi mikunapak kullkita hapina hayñita 
charinka, chayta ayllukuna tiksi mutsurishkata paktachinka, shina alli 
kawsayta charinka.

Sapan killapi mikunata rantina kullkitaka ayllupak, warmipak, wawapak, 
imillapak hayñitaka kari warmi kishpiychikmi rikunata charin, paykuna 
kunan kamachiypi rimashkata paktachinka mashna chanitaka Autoridad 
Nacional de Inclusión Económica y Social kamachikmi churanata charin, 
shinami yuyak runa mashnata mutsushkata chayachinka, mikunata kuk 
ayllukuna mashna mikunata kuna kakta rikushpa kunka. 

28 niki.- Mikunata kuchun mañashka. Yuyak runakuna paykunapak 
ayllupak kusawarmiman, iskantin kawsashkaman mutsukta rikushpa 
mikunata kuchun kamachiypi tiksishpa mañanata ushanmi, kullkita 
charikta, mikunata charikta rikushpami mañanka:

a) 	Sawarishkaman, tantarishkalla kawsakman;

b) 	Wichiman ishkay pata ayllu yawarman mañata ushan;

c) 	 Paypak paniman, ñañaman, turiman, wawkiman mañanka.

Mayhan kay a), b), c) killkakunata katishpa shuktak ayllu tiyakpipash 
mañanka, kay mañaypi shuktak ayllu tiyakpipash yaykuchinka.

Yuyak runakunata yanapashpa shukta runakunapash wanayta riksinka; kay 
killkakunapi rimashkata riksikpash yanapashpa kari warmi  Jueza o Juez de 
la familia, Mujer, Ñiñez y Adolescencia kishpichikpak ñawpakpi chay llakita 
rikuk kamachiywan mañayta ushanka, chaypi kullkita sapan killa kuchun 
mañanka. Shinallatak shuk yuyak runa shitashkata rikushpa wanayta 
churanka. 

29 niki.- Kari warmi mikunata kukkunamanta. Kari warmi Juez de la 
Familia, Mujer, Ñiñez y Adolescencia kishpiychikmi mayhanta mañashkapak 
kari warmi kullki ushayta rikushpa, paykunapak hayñita riksishpa chayta 
rikuk kamachikkuna aylluman paktachinata rikunka. Mayhan kari warmi 
runapash, ayllupash yuyak runaman kullkiwan yanapanata mana ushakpika, 
mañashka ayllukuna paktachinata charin. 

Mayhan kari warmi runapash, ayllupash yuyak runaman kullkiwan 
yanapanata mana ushashpaka, mikunata yuyak runaman kunata mana 
ushakpipash, pay kallaripi kanatami charin. 

30 niki.- Yuyak runaman mikuna kullkita kuna. Kay yuyak runaman mikuna 
kullkita kunka, mañashkamanta hayñita wiñachishka punchamantami 
paktanka. Mashnamanta mirarina, ashayarinapash arinishkata willashka 
punchamantami paktanka.

31 niki.- Mashna mikuna kullki. Kari warmi Juez de la Familia, Mujer, Ñiñez 
y Adolescencia kishpiychikmi mikuna tawata rikushpa mikuna kullkita 
rikunka, kay mikuna tawataka Autoridad Nacional de Inclusión Económica y 
Social kamachikmi rikunka, paymi mayhan kullkiwasimanta pichka puncha 
sapan killapi kullkita surkuna yupayta churanka, chay yupaywan kullkita 
surkunka. 

32 niki.- Hayñi payayanamanta. Kullkita hapina hayñika katipi rikurik 
mayhan tatkikunamantapash chinkarin:

a) 	Hayñita charik wañukpi;

b) 	Mikunata charichun kullkita kukkuna wañushkamanta.

VIII PAKMA
KAMAYTA CHARINA HAYÑIMANTA, TAKAYMANTA KISHPIYKAY KAWSAY

33 niki.- Runata kamaymanta. Yuyak runakunaka paypak kawsayta kamashka 
kana, tukuysami takaymanta kishpiyrishka kana  hayñitami charin. 
Mamallaktami tukuysami tsiknita, takayta anchuchinkapa, harkankapa, 
wanachinkapa kamachiyta churanka, llakichishpa yumana, shuktak llakita 
harkanka mutsurik tuputa churanka.

34 niki.- Takashka runakunata chaskina. Mamallaktami alli mitachikunawan 
sumakta, mayhan samiwanpash takashka yuyak  runakuna mutsukpi 
mitachikunawan yanapanka. Kay yanapaykunaka sapan llakikunata 
rikushpami chayanka, llakirishka yuyak kari warmi runakuna yanapaywan 
allichirikushkatami rikunka, chaypak yuyaypi llakirishkatami rikunka.

IX PAKMA
CHAYRAK ARININA, KISHPIY KANA, WILLASHKA KANA HAYÑI

35 niki.- Arinishka, kishpiykay, willana hayñita charichun yanapana. 
Yuyak runakunaka paypak hayñita, munayta wakllichinata kimirishka 
ruraykunata rikushpaka yaririshkarak, kishpiykay, willana hayñita yanapana.

36 niki.- Yaririshkarak, kishpiykay, willana hayñita willay. Yuyak runakunapak 
willayta hamutashpa, paypak kawsayta, rimayta riksishpa hamutachun 
willayta chayachina, yuyak kari warmi runakuna mana hamutakpika paypak 
rimayta yachakta hapishpa, allita hamutachun rimayta tikrachichina. 

37 niki.- Yaririyaynakuyta rikuchi. Willayta chaskishka kipa, yuyak 
runakunapak yariwan kushka kipaka paykunapak shutita kipushka kanka, 
chaypi pakta pakta chaskishkata, hamutashkata rimanka, chaytami yachak 
kamachikpak ñawpakpi riksichishka kanka. Chay pankakuna kamachiy 
ukupi riksishka kachunka, uchilla kamachiypimi killkashka kanka. 

X PAKMA
ARINIPAK HAYÑIMANTA

38 niki.- Arinipak. Yuyak runakunaka runakuna charishkaman, 
mitachikunaman yaykurinata, mawkayachinata ushanmi, shina runakuwan 
kawsanata, mashiyarinata harkakta anchuchinka, yuyak runakuna mana 
harkarishpalla kitikunapi, pakllakunapi shukpaklla kuskapi, tukuylla 
kuskapi  yaykurichun, muyuchun, pay alli kana wasita, ukuta charina kan.

39 niki.- Tukuylla antawapi purina. Yuyak runakunaka tukuylla antawapi 
tiyarichun, purichun, mawkayachichun kallari chaskishka kana hayñitami 
charin.

40 niki.- Purinalla kitikuna. Mamallakta, runakunapash yuyak runakuna 
kishpiyrishka purichun, muyuchun alli pampa ñankunata, kuskakuna, 
tiyarikunata, samarinakunata ruranata charin, shinami paykuna mutsushka 
munayta paktachinka.

Kay Gobiernos Autónomos Descentralizados kamachikkunami yuyak 
runakuna kishpiyrishka purichun, tushuchun alli kuskakunata, tiyarikunata, 
samarinakunata, tantarina ukuta ruranata, mirachinata charin. 

Kay antawa shukpaklla, tukuylla shayarina kuskakuna yuyak runakuna 
shayarina, samarina kuskata charina kan. Yuyak runakuna paypak antawata 
shayachina kuskapash alli kuskami kana. Kaytami Gobiernos Autónomos 
Descentralizados  shuk uchilla Kamachiywan rikunata charin.

41 niki.- Kamaywasikunapi akllashka chaskina. Shukpaklla, tukuylla 
kamaywasikuna yuyak runakunata akllashpa mitachikunata kuchun, yuyak 
runakunamanta llankakpash shinallatak chaskichun.

XI PAKMA
TUKUY ALLIKAWSAYMAN, UKUNMAN, YUYAYMAN, 

KUYAYMAN, MIRARIMAN HAYÑI

42 niki.- Tukuy Allikawsayman Hayñi. Mamallaktaka yuyak runakunaman 
mana tsiknishpalla tukuy allikawsayman, ukunman, yuyayman, kuyayman, 
mirariman Hayñita charichun kamanka, shinallatak tukuyman yaykurichun, 
yanapayta chaskichun, paktapakta, mutsukpi willashka mitachita hapichun, 
llakita harkashka, tarishka, kutintak allichishka kanka, samachinkapa, 
kallaripi, awllipi, tukuypi Sistema Nacional de Salud kamaywasi kushkata 
hapinka, chayka kariwarmiyay, wiñamushkamanta, kawsaypuramanta 
kanka.

Mamallaktami yuyak runakunapak kikin yuyayta, imashina awllikta 
riksinkapa ruraykunata wiñachinka, chaywanmi yuyaykuna, allikawsay, 
imashina kakta, ima unkuyta charikta, wawata charina kakta, alli mikuyta 
charikta, alli mallikta, pukllakta, samarikta riksinka.

Kay Regula a las Compañías que Financien Servicios de Atención Integral 
de Salud Prepagada Hatun Kamachiywan, Seguros que Oferten Cobertura 
de Seguros de Asistencia Médica kamachiywan llankakwasikuna yuyak 
runakunaman llankayta kuchinka, paykunamanka akllashka, hawalla 
llankayta kuna kan. Mana kayta paktachikpika imashina kay Kamachiy 
rimashkawan katishpa wanachina kanka. 

43 niki.- Yuyuyak runakunata hampinkapa istamanta apamuna hawa. 
Kay yuyakruna wasi, yuyak runa yachaykunaka mana ñukanchik Mamallaktapi 
mana tiyakpi shuktak llaktakunamanta apamuna kan, churashka kullkita 
mana kunachu kan. Yuyak runakunata kamak, rikuk kamaywasikuna kashpami 
churashka kullkita mana kunka. Kayta  Autoridad Nacional de Inclusión 
Económica y Social kamachik, Salud Pública kamachikmi rikunata charin.

44 niki.- Wakchayashka yuyak runakuman hampi mitachita 
mañachinamanta. Kay Sistema Nacional de Salud kamaywasikunaka 
wakchayashka yuyak runakunata yanapanata mana washaman 
churankachu.



31

45 niki.- Allikawsay mitachi. Tukuylla, shukpaklla hampik wasikuna yuyak 
runakuna imashina kakta rikushpa ancha unkuykunata riksishpa unkuyta 
harkana, alli chaskina, kutintak alliyachina akllashka mitachikunata 
charinka. Chaykuna awllinaka kunan kamachiypak uchilla Kamachiy 
rimashkata Autoridad Sanitaria Nacional kamachik paktachinka.
46 niki.- Ancha unkushka kakpi kallaripi hampinkapa chaskina. Yuyak 
runakunaka mutsushka alli hampikunawan, alli yachakkunawan, alli 
hillaykunawan ñapash hampishka kanka, shinami tukuylla, shukpaklla 
hampina wasipi chaskinka, mutsushka pankakunata, kullkitapash mana 
mañankachu.

Tukuylla, shukpaklla hampina wasikuna, hampinata yanapak, hampikkunapash 
unkushka yuyak runakuna hampirinkapa yaykurikukpi kullkita kuchun 
pankata, kamay pankata mitachikkuna mana mañana kanchu. 

47 niki.- Akllashka Yuyakwasi Mitachita kuna. Kay Autoridad Sanitaria 
Nacional kay akllashka yuyakwasi mitachita kunkapa llankayta mirachinka, 
wiñachinka, sinchiyachinka. Shinami kay Kamachiypak uchilla Kamachiy 
rimashkawan paktachinka; kay pakmapi churashkakunata ruranka.

XII PAKMA
YACHAYMAN HAYÑI

48 niki.- Yachaymanta. Mamallaktami yuyak runakuna imashina kawsayta 
charikta riksishpa tukuy pata yachaykunata charichun kamanka, yachayman 
chayachun kuyayta kunka, pay munashkata yachachinka. Kay yachana 
kuskakunapi yuyak runakuna paykuna yachashkata, riksishkata shuktak 
runakunaman rakinka.

49 niki.- Yachaypi ruraykuna. Mamallakta kay yachay hayñikunata 
paktachichun kati rikurik kamaykunata katinka:

a) 		 Tukuy yachachina patakunapimi yachina llankayñanpi, imatalla 
yachana tatkikunapi Mamallaktami imashina alli, mana sampayashka, 
allikawsaywan, kushilla yuyakyanata riksichinka, yuyak runakunata 
sumaychanatapash riksichinka. 

b) 		 Killkanata mana alli yachak, pay yachana watata charishpa yachayta 
mana tukuchishka yuyak runakunaman, tukuy yachana patakunapi 
mitachita mirachina; 

c) 		  Yuyak runakunapak kawsaywan kimirichun, hawalla mushuk yachana 
ñanta rurana.

XIII PAKMA
WILLANAKUNA, WILLAY HAYÑIMANTA

50 niki.- Willanakuna, willay hayñimanta. Mamallaktami yuyak runakuna, 
shuklla, tantarishkapash tukuy karmapi willanakuna hayñita, willay hayñita 
charichun kamanka, mayhan willana ñanta katishpa, imashinapash paypak 
rimaypi, paypak unanchawan, kawsaypura kallariwan willanka.

51 niki.- Willaypi, Willanakuypi tiyakkuna. Mamallaktami yuyak 
runakunaman alli willana, kawsaytarpuyta yachachina kuskata churanka,  
chaypimi paykunapak hayñita, paykuna mutsushkata mirachinka, shinami 
ashtawan yuyakyashpa alli kawsayta charinkapa allichirinka. 

52 niki.- Willayman, willanakuyman yaykurina hayñita charin. 
Mamallaktaka yuyak runakuna mushuk sumakruray willayman, 
willanakuyman yaykurichun Mamallaktami kamanka, shinami paykuna 
yachaypi, willaypi pakta pakta zirma killkaypi kachun kamanka.

XIV PAKMA
SUMAYKAY HAYÑIMAN TIKRAMUYMANTA 

53.- Sumaykay hayñiman tikramuymanta. Kay Ecuador llaktamanta ista 
llaktaman rishka yuyak runakuna, paykuna Mamallaktaman shamunata 
munak, alli kamashka pushamushka kanka, paykunaka kallaripi chaskishka 
kanka, shina wañuna punchakuna allita kamashka kanka. 

Wakllirishka yuyak runa, ista llaktamanta Mamallaktaman tikramunata 
munashpa, kullkita mana charikpika, Kamachiypak uchilla kamachiypi 
imashina churashkata rikushpa, Mamallakta kamashpa, imashina kakta 
rikushpa tikrachimunka.

IV KAPAKNIKI
YUYAK RUNAKUNATA TUKUY HAYÑITA UKLLANA AKLLASHKA 

MAMALLAKTAPAK LLIKA

I WANKURI
LLIKAPAK HATUN CHURAYKUNA 

54 niki.- Llikapak arini. Kay Sistema Nacional Especializado de Protección 
Integral de los Derechos de las Personas Adultas Mayores llikaka 
kamaywasikuna tantarishka, mukuyarishkami kan, shinallatak tukuylla 
mitachi, shukpaklla mitachi, kamachiykuna, llaktaykuna, llankayñan, 
yachaykuna, ñankuna, tukuyta ukllana llankaykuna kan. Tukuy kaykunami 
yuyak runakunata kallaripi may allita kamana, takaykunata harkana, 
hayñikunata takashka kakpi allichinaman pushan.

Llikaka karumanta mana ñitirishka tantarinka, Kamachiy kachashkata 
katishpami Mamallaktapi tiyak, llaktakunapi tiyak chikan chikan tukuylla 
kamaywasikunata, shukpalla kamaywasikunata tantachinka, shinami 
llaktayukkuna chayachun kamanka. 

55 niki.- Llikapak paktana. Kay Sistema Nacional Especializado de 
Protección Integral de los Derechos de las Personas Adultas Mayores 
kamaywasika yuyak runakunapak hayñita ukllana llankaytami charin, 
chaytaka wallpata, tawata, pushayta, katishpa kamachiy paktashkata 
rikushpa, llaktayta churashpa, ñanta churashpa, tukuylla shukpaklla 
mitachita tukuy kuskakunapi, kamachik patakunapi  kimirinakushpa, 
rimarinakushpa ukllanka.

56 niki.- Llikapak kallarikuna. Kay Sistema Nacional Especializado de 
Protección Integral de los Derechos de las Personas Adultas Mayores llikaka, 
Mamallaktapak Mamakamachiypi, Kamachiypi tiksirishka, katik tatkikunapi 
tiksirishka kan, shina:

a) Kikinyay.- Llikapak tantarikuna, kamaywasikuna Kamachiywan paykuna 
ushayta charishkawan yuyak runakuna, paykunallatak yuyayta hapishpa 
alli kawsanata, ukunta, yuyayta kamachun, kullkita rikuchun arinichun 
yanapanka;

b) Allashpa chaski.- Yuyak runakunaka akllashka kallaripi kushilla chaskishka 
kanka, shinallatak yachaykunapi, mushuk llankaypi, mitachipi, imashina 
tukuylla, shukpaklla kamaywasikuna yanapaypi kallaripi chaskishka kanka;

c) Mitachimanta sumak yachay.- Yuyakyashka runakunata yanapak, 
imashina chaskinata yachak llikaman yaykurishka runakunami may 
allita kamanka;

d) Chaypi kay.- Llikaman yaykurishka imashina chaskinata yachak 
runakunami yuyak runakuna yuyak runakunata riksina, kay Kamachiywan 
kimirik rurashkawan wallpana, apunata, llaktayta, yachaykunata 
kamaykuna, kachun kanka, chaypi kachun rikunka;

e) Arininakuy.- Ayllu, ayllullakta, Mamallakta arininakushpami yuyak 
runakunata chaskinka, ukllanka, kamanka;

f) Mana huchayachi.-Kamachiy imashina rimakta rikushpa, mayhanpash 
yuyak runata huchachikpika, kamachikkuna chayta hapishpa mana 
huchachina kan;

g) Kutintak mana llakichi.- Mayhan yuyak runapash payta kamakukpi 
kutintak hapishka, manchashishka kankachu, imashinami: tukuylla, 
shukpaklla kamaywasikunamanta manyayachishka, nanachishka, mana 
manachikayachishka, llapishka, mañakukpi mana hapishka, mana iñishka, 
huchachishka, mananishka, yankamanta uniyachishka mana kankachu. 
Yuyak runakunaka payta kamakuk, chaskikuk, hampikuk runakunamanta 
kutintak llakichishka mana kanka.

h) Paypuralla.- Yuyak runakunapak willayta, kikinkayta, kamachiyta 
pakishka huchata, mana alli sakichinkapa, tsiknichinkapa mayhanpash 
tukuypak ñawpakpi mana riksichinkachu, yuyak runakunata urmachina, 
ahana, shuktak piñaytapash harkashkami kan. Paykunamanta riksishpa 
yuyaypilla wakaychina kan. Yuyak runakuna, paypak munaykunata 
tukuyman riksichinata ushanmi. Mana alli tapuykunata rurashpa tukuylla 
mitachik, shuktak runakunapash riksishkamanta kamachikkuna riksishpa 
mayhan tapukta huchachinata washaman mana sakinkachu, mashnakuna 
llakichishkata yupanata, urmachik willayta mana washaman sakinkachu. 

i) Yankakuy.- Tukuy ruraykunata, yanapaykunata, katikuykunata, tukuylla 
mitachikunata kullkita mana mañashpalla rurana kan. 

j) Shuyakushka,  kutsikuypash.- Kay kamachiy rikushka ruraykuna, 
katikuykuna, tupukuna mana shuyashpalla, utka, chaypachami paktanka, 
shinami yuyak runakunata yanapankapa mana mutsushka, mana utkachik 
kamaykunata anchuchinka; 

k) Llikapak saywashka allpa.- Kay llikaman yaykurishka kamaywasikunaka 
karuman kimirishpa, tinkirishpami yuyak runakunata yanapanka. Kay 

Kamachiypak yuyayta paktachinkapa, saywashka llaktakunapi wakllirishka, 
pakishka hayñikunata kamanka.

57 niki.- Yuyak Runakunapak Hayñi Imashina kakta Tantachishka 
Willaypak Mamallakta Llika. Kay Sistema Nacional Especializado de 
Protección Integral de los Derechos de las Personas Adultas Mayores 
llikata awllishpa, kamashpa katichun, kay Sistema Nacional Integrado 
de Información Sobre la Situación de los Derechos de las Personas 
Adultas Mayores llikata wiñachina, chaytaka Inclusión Económica y Social 
Mamallakta Kamachikmi pushankapa paypak makipi charinka.

Kay llikapimi tukuylla, shukpaklla kamaywasipi tiyak willaykuna sinchiyanka, 
chaymi yuyak runakunapak hayñikunata ukllachun yanapanka.

58.- Llikata Charirayay. Llikapak kamaywasikuna, paypak pushakkuna, 
Tukuylla Kullkikamachik churashka kullkita hapishpa Clasificador Orientador 
del Gasto en Políticas de Igualdad y Ambiente hillayta hapishpa, Enfoque 
Generacional kamachik, kay Kamachiyta kallari churashpa mirachinka.

59 niki.- Tukuylla llaktaypak ñankuna. Yuyak runakunapak hayñita ukllana 
ukupi ruranakuna, mushuk llankaykuna chay Plan Nacional de Desarrollo 
llankayñanwan, chay Agenda Nacional para la Igualdad Intergeneracional 
kamaywasipak kallari llankay kanka.

Kay Sistema Nacional Especializado de Protección Integral de los Derechos 
de las Personas Adultas Mayores kamaywasikuna wankuri, paykunami 
Kamachiypi, Mamallaktapak Mamakamachiypi, ista hillaykunapi rimashkata 
hapishpa, shuktak kamachiykunapi rimashkata hapishpa katikpi rikurik 
tatkikunata paktachinka:

a) 		 Yuyak runakuna tukuylla allikawsay, mutsukpi, maysumak mitachiman 
chayachun kamana; paykuna mutsushka mikuyman, alli mikuyman 
chayachun kamana;

b) 		 Alli kawsayta charishpa rukuyanata, Punchanta yachashpa katichun, 
kutintak yachachun yuyachina, yarichina;

c) 		  Yuyak runakuna nipakunaman, alli wasiman, kamayman, antawaman, 
tiksi mitachikunaman yaykurichun kamana;

d) 		 Kullki yaykuchun mushuk kapukyay llankaykunata, kullki yaykuchun 
mushuk llankaykunata mirachina;

e) 		 Yuyak runakunata llankachishpa ama shuwachun, waktachun, 
mañasha purichun, shitachun harkana, llakirishka yuyakrunata 
ukllashka, chaskishka kachun kamana, kawsaypi mutsurishka pachapi, 
sumakta, may allita charichun kamana;

f)	  	 Yuyak runakuna llankaykuna wiñachik kachun, llankaykunapi kachun 
yuyachina, kariyachina;

g) 	 	 Yuyak runakuna imashina kawsakta taripana, alli rikunata, willana 
llankaykunata mirachina; 

h)	 	 Yuyak runakuna pakta paykunaman kamaywasiyta, tukuylla llaktayta 
charichun purichina, kamana, kururuchina; 

i) 	 	 Allpapachapi runakunapak hayñita paktachina tawa ukupi, 
Mamallakta ashatallapash wakchayashka, walukyashka wakcha yuyak 
runakunaman kullkiwan yanapankapa rakishkata kamanka. 

60 niki.- Tukuylla llaktaypak hillaykuna. Kay Sistema Nacional Especializado 
de Protección Integral de los Derechos de las Personas Adultas Mayores 
llankaypak llakta ushay hillaykunaka katipi rikurikkunami kan:

a) 		 Yuyak runakunapak Mamakamachiy, ista Kamachiykuna, hillaykuna;

b) 		 Kay Plan Nacional de Desarrollo Llankayñan;

c) 		  Kay Agenda Nacional para la Igualdad Intergeneracional katikilla; 

d)	  Kay Plan Nacional para la Protección Integral de Derechos de las 
Personas Adultas Mayores llankayñan; 

e)		  Kay yuyak runakunata tukuyta ukllana hayñipak Planes de Desarrollo 
y Ordenamiento Territorial llankayñanpak tukuy kamachik patakunapi 
hayñita paktachinka.

Rikuchishka tukuylla llaktay hillaykunaka, kay Kamachiypak kay niki, 1 
yupay kan, kaytaka chaypi kashpa, chikan chikan kamachik patawan chaypi 
kashpa kimirina kan. 

II WANKURI
YUYAK RUNAKUNAPAK HAYÑIKUTA, YAYKURISHKA AWLLITA, UKLLASHKA 

YAYKURITA AKLLASHKA PUSHANA MAMALLAKTA LLIKATA PUSHAY

61 niki.- Llikapak pushay. Kay Sistema Nacional Especializado de Protección 
Integral de los Derechos de las Personas Adultas Mayores llankayta 
pushaytaka, chay Inclusión Económica y Social kamaywasimi ruranka.
Kay Sistema Nacional Especializado de Protección Integral de los Derechos de 
las Personas Adultas Mayores pushak, shuk tantarita wiñachinka, chaypimi 
llankaypi rukuyashka yuyakkuna, yuyak runakunapak tantari, paykunami 
yuyak runakuna paykunapak mañayta, mutsuyta paktachun yanapanka. 

62 niki.- Llikata pushakkunapak Apuykuna. Kay Sistema Nacional 
Especializado de Protección Integral de los Derechos de las Personas 
Adultas Mayores llikaka, Mamallaktapak kamachiyta, kay Kamachiyta mana 
washaman sakishpa, kaykunami kanka:

a) 		 Kay Sistema Nacional Especializado de Protección Integral 
de los Derechos de las Personas Adultas Mayores mirarichun 
shukkunawan kimirina, yuyak runakunata yanapankapa kimirishka 
kamaywasikunawan Mamallaktapi, aylluktapi kamaywasipura makita 
kushpa llankana;

b) 		 Kay Plan Nacional para la Protección Integral de Derechos de las 
Personas Adultas Mayores llankayñanta wallpana, kamaykuna, 
chapana, Llikaman yaykurishka kamaywasikunawan kimirishpa 
ñankunata mashkana;

c)	 	 Yuyak runakunata kamana hawa, kiti runakunaman, paklla 
runakunaman amuklla kamanata yachachina, chaypak ñankunata 
mirachina;

d) 		 Kay Sistema Nacional Integrado de Información sobre la Situación 
de los Derechos de las Personas Mayores pushayta wiñachina, 
mushukyachina; 

e) 		 Tukuylla kullkiwasiwan, Mamallakta llankayñanwan, katikuywan, 
ushay llankaykunata rikuywan kimirina, Sistema Nacional Especializado 
de Protección Integral de los Derechos de las Personas Adultas Mayores 
llankaywan kimirishka kamaywasikunawan mashna kullkita rikuna, 
chaywan yuyak runakunapak hayñi hawa kimirina. 

f) 		  Mushuk llankayta, mushuk llankayta, willay ruraykunata, chaskinata, 
kichkiyachinata, yuyak runakunata tukuyta allichinata ñawpakman 
pushana;

g) 		  Tukuylla kamaywasikuna, shukpaklla kamaywasikuna, cooperación 
internacional kamaywasi, tantarikuna ukllana, chaskina, yuyak 
runakunata tukuyta allichina llankaypi kachun purichina, llaktayuk 
runakuna yuyak runakunata kamanata, yanapanata, ukllanata 
yachachun purichina;

h) 		 Kamachiyta paktachichichun Comités Ciudadanos de Vigilancia 
tantarita wiñachina, kay tantari achiklla kachun, llaktayuk chaypi 
kachun, runakunata chapachun tankana;

i) 		  Mayhan tukuylla kamaywasita, shukpaklla kamaywasita, tantarita 
Kamachiyta paktachishkata rikuchun kayana;

j) 		  Kamaywasipura yanapachun shuk ñanta Mamallaktapi, ayllullaktapi 
churana, paykunami yuyak runakunata chaskina, ukllana, allichina 
tukuylla llaktayta churana; 

k) 		 Shuktak kunan Kamachiy nikikunapi churashkapash kan.

63 niki.- Llikaman yaykurishkakuna. Kay kamaywasikunami Sistema 
Nacional Especializado de Protección Integral de Derechos de las Personas 
Adultas Mayores wallparin, shina:

a)		  Kay Autoridad Nacional de Inclusión Económica y Social kamachik, 
paymi llikata pushanka;

b)	 	  Kay Consejo Nacional para la Igualdad Intergeneracional kamaywasi;

c) 		  Kay Autoridad nacional de las finanzas públicas kamachik;

d) 		 Kay Autoridad nacional de planificación y desarrollo kamachik;

e) 		 Kay Autoridad nacional de educación kamachik;

f) 	 	 Kay Autoridad nacional de educación superior kamachik;

g) 		  Kay Autoridad nacional de cultura y patrimonio kamachik;

h) 		 Kay Autoridad nacional del deporte kamachik;

i) 		  Kay Autoridad sanitaria nacional kamachik;

j) 		  Kay  Autoridad nacional del Instituto Ecuatoriano de Seguridad Social 
kamachik;

k) 		 Kay Autoridad nacional de justicia, derechos humanos y cultos 
kamachik;

l) 		  Kay Autoridad nacional de trabajo kamachik;

m) 	 Kay Autoridad del Instituto Nacional de Economía Popular y Solidaria 
kamachik;

n)		  Kay Autoridad nacional de la vivienda kamachik;

o)	 	 Kay Dirección Nacional de Registro Civil, Identificación y Cedulación 
kamaywasi;

p)	 	  Kay Instituto Nacional de Estadísticas y Censos kamaywasi;

q)	 	  Kay Consejo de la Judicatura kamaywasi;

r) 		  Kay Fiscalía General del Estado kamaywasi;

s)		   Kay Defensoría Pública kamaywasi;

t) 	 	 Kay Defensoría del Pueblo kamaywasi; 

u) 		 Chay karupi kikinllata kamachikmata shuk rikurik kamachik.

Kay Instituto de Seguridad Social de las Fuerzas Armadas Kamachik, Instituto 
de Seguridad Social de la Policía Nacional kamachik, imapak mutsurikpika 
paykunami makita kushpa yanapanka.

III WANKURI
KAY SISTEMA NACIONAL DE PROTECCIÓN INTEGRAL DE DERECHOS DE LAS 

PERSONAS ADULTAS MAYORES UKUMAN YAYKURISHKAPAK APUYKUNA

64 niki.- Kay Inclusión Económica y Social Kamaywasipak Apuykuna. Kay  
Sistema tantariman kushka pushanata, Kamachiypi kushkata washaman 
mana sakishpa Inclusión Económica y Social Kamaywasika kay apuykunata 
paypak makipi charinka:

a) 	 Kay Inclusión Económica y Social llankanata, mitachita yuyak 
runakunaman pushanka wallpana, wiñachina; 

b) 	 Yuyak runakunapak hayñikunata runakunaman riksichinkapa 
yachaykunata wiñachishpa, mirachishpa katina; 

65 niki.- Kay Consejo Nacional para la Igualdad Intergeneracional 
Tantaripak Apuykuna. Kay Kamachiykuna, Uchilla kamachiykuna, kushkata 
washaman mana sakishpa kay katik apuykunata charinka:

a) 		 Kay Ministerios kamaywasi churashka, shuktak kamaywasikuna 
churashka tukuylla llaktayta yuyak runakunaman chayachichinkapa 
wallpana, tukuy llankaypi churanapi, katinapi, kamaykunapi ruraypi 
runakuna chaypi kanka, shinami Kamachiy churashkata paktachinka;   

b)	  Yuyak runakunapak hayñita wakllichikpi, pakikpi, manchachikpi, 
urmachikpi kayta harkanata ushak kamaywasikunaman riksichina, kay 
paktachun katina.

66 niki.- Kay Autoridad Nacional de las Finanzas Públicas Kamachikpak 
Apuykuna.  Kay Kamachiykuna, Uchilla kamachiykuna,  kushkata washaman 
mana sakishpa mutsurishka kullkikunata paykuna mañashka pachapi churana, 
chayachina kan, shina Kamachiypi rimashkata paktachinata charin.

67.- Kay Autoridad Nacional de Planificación y Desarrollo kamachikpak 
Apuykuna. Kay Kamachiykuna, Uchilla kamachiykuna,  kushkata washaman 
mana sakishpa kay katik apuykunata charinka:

a) 		 Kay Nacional para la Protección Integral de Derechos de las Personas 
Adultas Mayores llankayta paktachinkapa saywashlla llaktapi 
mashka kullkita tukuchinkapa wallpana, mirachina, llaktapi llankak 
kamaywasikunawan kimirina;

b) 		 Llikaman yaykurishka shukpaklla tantarikunapak, kamaywasikunapak 
apuykunata kimirinakuna;

c) 	 	 Kay Plan Nacional para la Protección Integral de Derechos de las 
Personas Adultas Mayores llankayta mirachinkapa saywashka llaktapi, 
uchilla suyupi kak kamaywasikunata makita kunakuchun purichina;

d) 		 Kay Plan Nacional para la Protección Integral de Derechos de las 
Personas Adultas Mayores llankayta mirachinkapa kikinllatak karupi 
kamachikkunaman, chay llaktapi mushuk llankayñanta rurachun 
sumak ruraykunata yachachina;

e) 		 Kikinllatak karupi kamachikkunaman mañaymashkay rikurichun 
llikata wallpankapa, mirachinkapa katina llikata wiñachina, 
sumakruraywan yanapana;

f) 		  Kikinllatak karupi kamachikkunapura kamachiyta paktachichun kullkiwan 
yanapay llankayta purichina, yuyak runakunata ukllashpa, paykunapak 
hayñita paktachichun tukuylla llaktayta paktachichun yuyachina.

68 niki.- Kay Autoridad Nacional de Educación Kamachikpak Apuykuna. 
Kay Kamachiykuna, Uchilla kamachiykuna kushkata washaman mana 
sakishpa, kay katik apuykunata charinka:

a) 		 Pay wañunkakama yachay hayñita kamachun tukuylla llaktayta 
wallpana, chaypi tukuy wiñaypata runakuna yaykurishpa mushuk 
yachaykunata chaskinka;

b) 		 Yuyak runakunata ama takachun harkana, anchuchina riksichinakunata 
rurana, kaytaka llikapak ayllullakta yachayta pushakmi llaktayukkuna 
riksichun willaykunata purichina.  

c) 		  Mamallaktapi tiyak yachayllika patakunapi, tukuysami yachaykunapi, 
yachana kallpaykunapi yayñita rikuna yachanakunata hatunyachina, 
ashtawankarin yuyak runakunata sumaychanatami yachachina, 
imashina alli rukuyanatami riksichina kan, shinami yuyak runakunata 
mana tsikninata, takanata runakuna amañarinka; 

d) 		 Yuyak runakuna yachayman yaykurichun ashalla kullkita hapina, 
mayhanlla kamaywasikunaman yachayman yaykunata munakpipash 

ashalla kullkita hapina, tukuy yachaypatakunapimi shina rurana 
kan, kay Kamachiypak uchilla kamachiypi churashkata rikushpami 
paktachina.

69 niki.- Kay Autoridad Nacional de Educación Superior Kamachikpak 
Apuykuna. Kay Kamachiykuna, Uchilla kamachiykuna kushkata washaman 
mana sakishpa, kay katik apuykunata charinka:
a) 		 Chikan chikan watayukman tukuylla llaktaypi hatun yachayta 

yaykuchina;

b) 		 Yuyak runakunata ama takachun tukuy runakuman yuyakkunapak 
yayñita, paykunata kamashka kana hayñita riksichina;

 
c) 		  Yuyak runakuna hatun yachana wasiman yachankapa yaykurichun, 

kutin yaykurichun paykuna yachankapa shutita killkachishkamanta, 
yachashkamanta kullkita mana kushpalla yachanatami purichina;  

d) 		 Yuyak runakuna yachana hatun yachayman yaykurinkapa yanapay 
kullkita, mañachishka kullkita hapichun shuk ñankunata churana;

e) 		 Yuyak runakuna hatun yachayman yaykurichun, hatun yachana 
wasikuna pay yachana llikapi, yuyak runakuna yachana iñukunata 
churanka, yuyakruna yachaykunawan kimirishka kanka; 

f) 		  Yuyak runakuna hatun yachayta, sumak yachayta charichun yachana 
wasikunata wiñachina, shina paykunapak hayñita purichinka.

70 niki.- Kay Autoridad Nacional de Cultura y Patrimonio Kamachikpak 
Apuykuna. Kay Kamachiykuna, Uchilla kamachiykuna kushkata washaman 
mana sakishpa, kay katik apuykunata charinka:

a) 		 Yuyak runakunapak kawsaytarpuy hayñita kamachun yachaykunata 
wallpana, yachana llankayñanta, tukuylla llaktayta mirachina, 
purichina;

b)	  Chikan chikan kawsayta charik rimayta charik runa yuyakkunata 
riksichun paykunaman tukuylla llaktayta, paykunaman alli kachun 
mitachita yaykurishpa chaskichun achiklla purichina;

c) 	 	 Mamallaktapak Yachay kamachikkunawan, kay Inclusión Económica 
y Social kamaywasiwan,  ishkaytukushpa tukuylla llaktayta churanka, 
shina yuyak runakunata yanapana;

d) 		 Yuyak runakuna rimayta, hatun ñan rurayta, rikuchik ñanta, 
killkakatinata, arawita allichinkapa ñankunata rurana, shina kipaman 
alli llankayta rikuchina.

71 niki.- Kay Autoridad Nacional del Deporte Kamachikpak Apuykuna. 
Kay Kamachiykuna, Uchilla kamachiykuna kachashkata washaman mana 
sakishpa, kay katik apuykunata charinka, shinami pukllak kamachikka 
tukuylla llaktayta purina, pukllana, samarina hayñi llankaykunata ruranka, 
yuyak runapura pukllanka.

72.- Kay Autoridad Sanitaria Nacional Kamachikpak Apuykuna. Kay 
Kamachiykuna, Uchilla kamachiykunapi churashkata washaman mana 
sakishpa, kay katik apuykunata charinka:

a) 		 Chikan chikan watayukman, karikarilla, allikawsaywan, sumakta  
yuyakyachun allikawsayta charichun tukuylla llaktayta wallpana;

b) 		 Yuyak runakunata ama waktachun tsiknikunata anchuchinkapa 
runakunaman yachaykunata mirachina, mitachita yuyak runakunaman 
wallpana, takayta harkana mitachita churana; 

c) 		  Hampina wasikunapi yuyak runakunata kuyashpa chaskichun, 
alli hampikunawan tukuy unkuyta riksishpa hampichun kamana, 
paykunataka kallaripi churashpami ima unkuyta charikta rikushpa 
hampinka;

d) 		 Yuyak runakauman alli hampikkunata chayachina, yuyakrunakunapak 
wasikunapi uksi hampikunata chayachina, chaymanka Inclusión 
Económica y Social kamachik chayachinka; 

e) 		 Shukpaklla hampik kamaywasikuna imashinami Kamachiypi 
rimashkata katishpa yuyak runakunaman alli hampita chayachichun 
kamana.

73 niki.- Kay Autoridad Nacional de la Seguridad Social Kamachikpak 
Apuykuna. Kay Kamachiykuna, Uchilla kamachiykunapi churashkata 
washaman mana sakishpa, kay katik apuykunata charinka: 

a) 		 Tukuy kawsaykamay wasikuna llikaman yuyak runakuna paykunapak 
shutita kushpa yaykurichun kamana, ashtawankarin wakllirishkakuna, 
ancha unkushkakuna yaykurichun kamana;

b) 		 Yuyak runakuna llankaymanta anchuruichun akllashka chaskishka 
kachun kamana, ashtawanakarin wakllirishka kakpi shina akllashpa 
kamana;

c) 		  Yuyak runakuna paypak llankaymanta anchurina hayñita charichun 
asha asha mirachina.

74 niki.- Kay Autoridad Nacional de Justicia, Derechos Humanos y Cultos 
Kamachikpak Apuykuna. Kay Kamachiykuna, Uchilla kamachiykunapi 
churashkata washaman mana sakishpa, kay katik apuykunata charinka:

a) 		 Yuyak runakuna, paypak pishi kawsay kakpi ama wichkana wasiman 
richun shuk akllashka kamachishkata churana, huchata charikpika 
chaypak ranti shuktak sami wanachina; 

 
b) 		 Yuyak runakuna wichkana wasi ukupi kakpi, payta akllashpa alli 

kamayta kuchun kamana.

75 niki.- Kay Autoridad Nacional del Trabajo Kamachikpak Apuykuna. 
Kay Kamachiykuna, Uchilla kamachiykunapi churashkata washaman mana 
sakishpa, kay katik apuykunata charinka:

a) 		 Yuyak runakunapak hayñita ukllana rikuywan tukuylla llaktayta 
wallpana, ishkayniki uchilla kamachiyta churana.

b) 		 Llankanata ushak, uksi yuyayta charik yuyak runakunaman alli wiñarina 
llaktaykunata allichishpa yanapana, shina paykuna llankashpa 
katichun, ruraykunata kamashpa paktachichun shuyan. 

c) 		  Yuyak runakuna paykunapak llankayta allichun ñankunata, uchilla 
kamachiykunata churana.

76 niki.- Kay Autoridad Nacional de la Economía Popular y Solidaria 
Kamachikpak Apuykuna. Kay Kamachiypi churashkata washaman mana 
sakishpa, Autoridad Nacional de la Economía Popular y Solidaria Kamachik 
kay apuykunata charinka, chayka: llaktayta, llankayñanta, ruraykunata, 

kullkiwan yanapayta paktachinka, shinallatak kay Economía Popular y 
Solidaria kullkiman yaykurichun yanapanka. 

77 niki.- Kay Autoridad Nacional de la Vivienda Kamachikpak Apuykuna. 
Kay Kamachiykuna, uchilla kamachiykunapi churashkata washaman mana 
sakishpa, kay katik apuykunata charinka:

a) 		 Yuyak runakuna alli wasita charinata hayñiman, kamashka wasi 
muyuntinman yaykurichun kamana; 

b) 		 Yuyak runakuna mushuk wasita hapina hayñita charichun kallaripi 
churana, ashtawankarin wakcha yuyakkuna, yalli wakcha yuyakkuna 
wasita kallaripi hapina. 

78 niki.- Kay Dirección Nacional de Registro Civil, Identificación y 
Cedulación Kamaywasipak Apuykuna. Kay Kamachiypi churashkata 
washaman mana sakishpa,  Dirección Nacional de Registro Civil, 
Identificación y Cedulación kamaywasika yuyak runakuna kikin pankata, 
mitachita charinkapa yaykurichun kallaripi kamana. 
	
79 niki.-Kay Instituto Nacional de Estadísticas y Censos Kamaywasipak 
Apuykuna. Kay Kamachiypi churashkata washaman mana sakishpa 
Instituto Nacional de Estadísticas y Censos kamaywasika yuyak runakunapak 
kawsayta riksinkapa taripaykunata ruranka, chaypimi mashna yuyak 
runakuna imashina kawsakta riksichinka, imashina Sistema Nacional de 
Protección de Adultos Mayores kamaywasi llankashkata rikuchinka.

80 niki.- Kay Consejo de la Judicatura Kamachikpak Apuykuna. Kay 
Kamachiykuna, Uchilla kamachiykunapi churashkata washaman mana 
sakishpa, kay katik apuykunata charinka: 

a) 		 Tukuy katikuykunapi yuyak runakunapak mañay hayñikunata 
ama urmachichun, ama kichkiyachichun, ama tsiknichun kallaripi 
churashpa kamana;

b) 		 Runakunapak hayñita punchanta yuyak runakunaman yachachina, 
yachaykunaka tukuy paktakay kamachikkunaman ñanyachishpa 
mirachina;

c) 		  Yuyak runakunata takashpa llakichishkamanta alli paktakay tiyashkata 
rikuchishpa wanachi tiyachun kamashpa katina. 

d) 		 Ushay ukupi akllashka katikuy paktachun kamana, mirachina, 
shinallatak yuyak runakuna paypak hayñita mañakpi mana harkarishpa 
paktachun kamana. 

81 niki.- Kay Fiscalía General del Estado Kamaywasipak Apuykuna. Kay 
Kamachiykuna, Uchilla kamachiykunapi churashkata washaman mana 
sakishpa, kay katik apuykunata charinka: 

a) 		 Yuyak runakunata wanachiy tiyakpika paykunapak kawsaywan 
taripaykuna kimirishka kachun, mana harkarishpalla allita paktachun 
kamana;

b) 		 Kay Fiscalía General del Estado kamaywasipak awlliman yuyak 
runakunapak hayñi hawa, paykunaman punchanta yachachina 
yuyaykunata wiñachina.

82 niki.- Kay Defensoría Pública Kamaywasipak Apuykuna. Kay 
Kamachiykuna, Uchilla kamachiykunapi churashkata washaman mana 
sakishpa, kay katik apuykunata charinka: 

a) 		 Paypak ushayta apushpa, yuyak runakunata paykunapak hayñita rikuy 
ukupi yachaywan yanapay tiyachun kamana;

b) 		 Yuyak runakuna llakiwan kawsakukpi, chaymanta surkunkapa paypak 
hayñikuna paktachun utkashpa katikuykunawan yanapachun rikuna;

c) 		  Yuyak runakuna llakita allichinkapa yaykurikpi mushuk ñankunata 
churashpa allichichun paktachina. 

83 niki.- Kay Defensoría del Pueblo Kamaywasipak Apuykuna. Kunan 
Kamachiykuna, Uchilla kamachiykunapi churashkata washaman mana 
sakishpa, Defensoría del Pueblo kamaywasi katik apuykunata charinka: 

a) 		 Yuyak runakunapak hayñikuna paktachun chapana, ukllana, paypak 
ranti tukushpa yanapana;

b) 		 Llakichishka, manchachishka yuyak runakunata kallaripi churashpa 
shukllata, tantarishkata chaskina.

84 niki.- Kay Gobiernos Autónomos Descentralizados Kamaywasipak 
Apuykuna. Kay Kamachiypi churashkakunata washaman mana sakishpa, 
kay katik  rikuchishka apuykunata charinka: 

a)	 	 Mamakamachiypi, Kamachiypi rikuchishkawan yuyarishpa 
Kamachikkunapak patakunata, ushaykunata rikushpa Sistema 
Nacional Especializado de Protección Integral de los Derechos de las 
Personas Adultas Mayores llankaywan hayñikunata paktachinka;

b) 		 Kitikuna, saywashka hatunkitikuna Consejos Cantonales, Juntas 
Cantonales tantarikuna awllichun kamanka, paykuna yuyak 
runakunapak llaktay hayñi llikata, akllashka mitachikunata 
paktachinka; 

c) 	 	 Kitikuna, saywashka hatunkitikuna Consejos Cantonales tantariman, 
Juntas Cantonales de Protección de Derechos los Recursos tantariman 
yuyak runakuna akllashka mutsurishka, mitachikunata charichun 
hillaykunata chayachinka; 

d) 		 Kitikuna, saywashka hatunkitikuna Juntas de Protección de Derechos 
awllik rikuchishkata, yuyak runakunata llakichishkata kitipi riksikkupak 
shimimanta hapishpa kamak tupukunata churanka, manchachishka 
hayñikunata allichinka.

IV WANKURI
YUYAK RUNAKUNAPAK TUKUY HAYÑITA UKLLANATA ALLIYACHAKPAK 

MAMALLAKTA LLIKA TIKSIKUNA

85 niki.- Ukllaypak Tiksi. Kay ukllayka asha asha tsinita, yuyak runa kakpi 
mana alli yuyayta anchuchinkapami kan, shinami runakunata amuklla 
shunkuman tikrachishpa yuyak runakunapak hayñita urmachina yuyayta 
anchuchinka.

Arininakuna yuyayta paktachishpa kamaywasikuna, ayllukunapash 
yuyak runakunapak hayñita ama urmachinkapa llankaykunata 
wiñachina, mirachina. Shina Mamallakta wiñachiska llankaykuna ukupi 
llankayñankuna, yachaykuna kachun rikuna.

86 niki.- Harkankapa tupukuna. Mamallakta, Llika ukupi llankak 
kamaywasikunawan paykunapak ushaykunawan karma ukupi kay 
tupukunata churanka:

a) 		 Yuyak runakunata nanarishpa kamachun tukuy mashna 
llaktayukunaman, ayllukunaman, runakunaman mushuk willaykunata 
wallpana, mirachina, riksichina, shina  yuyak runakunapak kawsayta, 
yachayta chanichun wallpana;

b) 		 Tukuy mashna ayllukuna, tantarikuna yuyak runakuna nanarishpa 
kamachun mushuk willaykunata wallpana, imashina kamanata 
mirachina, chaytaka kuchupilla kawsak ayllukunawan paktachina;

c) 		  Yuyak runakunapak hayñikuna ama kutin kutin wakllirichun, 
urmachichun shina ama paykuna alli kachun llankayñanta, 
yachanakunata, ruraykunata churana;

87 niki.- Chaskina tiksi. Kamaywasikuna paykunapak karma ukupi yuyak 
runakunaman kullkita mana kushpalla hampiwan, alli yuyayta kushpa, 
kullkiwan, kamachiyta riksichishpa kullkita mana hapishpa yanapanka.

Yuyak runakunaka akllashka hampita, alli hampikta, kallari, pay mutsushka 
pacha chaskinka, chaytaka tukuylla mitachi ukupi, shukpaklla mitachi 
ukupi pay mutsukpi alli rikushka, alli chaskishka kanka. 

88 niki.- Kutin tiyachina, allichina. Yuyak runakunapak hayñita takakpi, 
urmachikpi ushak kamachiywan llankak, kamak kamachikkuna llakikrishka 
hayñikunata allichinka, kayta Kamachiypak, uchilla Kamachiykunawan, 
shuktak hillaykunawan  paktachinka.

Hayñita tikrachimunka, tukuy ñayñita tikrachina nirka, tukuy charishkata 
tikrachina kan. Shinallatak kuyayta, munayta, kushiyarita, kasiklla kawsayta 
yuyak runakunaman tikrachina, kishpichichun mañana, tukuylla mitachita 
kuna, shuktak yanapaykunata chayanchina, paktachina.

V WANKURI
TUKUYTA CHASKINKAPA IMASHINAKUNA

89 niki.- Tukuyta chaskinkapa imashinakuna. Katipi rikurik 
imashinakunata asha asha mirachinata charin:

a)	  Kay Centros Gerontológicos Residenciales ukuka, yuyak runakunata 
kamankapa, yanapankapa, mikunata kunkapa, churarinata kunkapa, 
minkachinkapa, hampinkapa chaskik ukumi kan. Pay mutsurishkata  
ayllukuna mana kukpi yanapak ukumi kan;

b) 		 Kay Centros gerontológicos de atención diurna ukuka, yuyak 
runakunata punchapi yanapankapa chaskik ukumi kan, ayllukuna 
mana paktarishpa mana yanapakpi, manyayachikpi paykunami 
yanapan, shina yuyak runakuna alli rukuyachun yanapak ukumi kan;

c) 	 	 Kay Espacios de socialización y de encuentro ukuka, yuyak runakuna 
paykunallatak riksinakuchun, rimanakuchun, pukllanakuchun 
yanapak ukumi kan; paykuna kawsanakuchun, yuyayta kuchun, 
yanaparichun, alli yuyayta yachachun, ama unkuchun  yanapak ukumi 
kan;

d) 		 Kay Atención Domiciliaria ukuka, yuyak runakuna payllatak arininata 
mana ushakpi yuyayta, ukunta kuyuchishpa yanapak ukumi kan, ama 
ashtawan shina kawsayta charik runakuna tiyachun yanapan; 

e) 		 Kay Centros de Acogida Temporal ukuka, aylluyarina mushuk yuyay 
chinkarishka, pay kawsana kuskata mana riksik yuyak runakunata 
ashalla pachata chaskishpa kushiyachik ukumi kan.

Yuyak runakunata tukuylla chaskik ukuka, kay Gobiernos Autónomos 
Descentralizados kamachikkuna hampik hatun kamachikkunawan  
Inclusión Social y Económica kamachikkunawan rimanakunata charin, 
shinami Mamakamachiypak 264 nikipi rimashkawan kimirinka.

90 niki.- Awllichun kamachiywan arinina. Kay Inclusión Económica 
y Social kamaywasimi shukpaklla, tukuylla chikan chikan sami chaskik 
wasikuna awllichun kamachiywan arininka, paykunami alli ukukuna kakpi, 
yuyak runakunata yanapak alli uku kakta rikushpa kamachiywan arininka.  

HATUN CHURASHKAKUNA

SHUKNIKI.- Kay kamachiyka hatun kamachiypak ñawitami charin, shuktak 
uchilla kamachiypak, takarik kamachiypak hawapimi kan.

ISHKAYNIKI.- Kay kamachiypi rimashkata mana paktachikpika, kay hayñita 
charikkuna, paykunapak shutipi rimakkuna chay  Defensoría del Pueblo 
kamaywasiman willana, paktakayta rikuk kamaywasiman willanka.

KIMSANIKI.- Kay Autoridad Nacional  de Inclusión Económica y Social 
Kamachik Kamachiyta paktachinkapa, shukpaklla yuyak runakunata kamak 
wasiwan shuk llankay yuyarita killkanka, shinami tukuylla yuyakkunata 
kamana wasipi llankay mana ñitirichun kachanka, shuk arinishkata 
killkanka.

CHUSKUNIKI.-Mamallakta kunanpi llankaypi yuyak runakuwan 
mañashkakunata charin, paykunata kallaripi churashpa chaskina kan, 
kallaripi paktachinata charin.

YALLICHINALLA CHURASHKAKUNA

SHUKNIKI.-  Kay Kamachiy, Kamachiy Kipupi killkarishka punchamanta, 
shuk patsak pusakchunka punchata yupashpa, Mamakamachiywan 
riksishkawan Mamallakta Pushak, kay Kamachiypak uchilla Kamachiyta 
churanka.

ISHKAYNIKI.-  Kay Uchilla Kamachiy Kipupi killkarishka punchamanta, shuk 
patsak pusakchunka punchata yupashpa, Autoridad Nacional de Inclusión 
Económica y Social Kamachik, Mamallaktapi muyuk willay pankapi 
tukuykunan Tabla de Pensiones Alimenticias Mínimas pankata riksichinka, 
kay Instituto Nacional de Estadísticas y Censos rikuchishka patsakri kullki 
mirarishkata willanka. 

KIMSANIKI.-  Kay Kamachiy, Kamachiy Kipupi killkarishka punchamanta, 
shuk patsak pusakchunka punchata yupashpa, kay Consejo de la Judicatura 
kamaywasi,  chay Reglamento del Sistema Integral de Pensiones Alimenticias 
de la Función Judicial uchilla kamachiyta mirachinka, yuyak runakuman 
mikunata rantina kullkita paktachichun mañashka manuta hapinka. 

CHUSKUNIKI.-  Kay Codificación de la Ley del Anciano Kamachiy Kipupi, 
376 yupaywan, wayru killa, 13 puncha, 2006 watapi killkarishka Kamachiy 
riksishka kamay ruraykuna katikushka, kay kamachiy nikishkawan 
tiksirishpa katinka.

TUKURICHUN CHURASHKAKUNA

SHUKNIKI.- Sasi killa, 6 puncha, 1991 watapi Kamachiy Kipupi, 806 
yupaywan killkarishka, 127 yupayuk Anciano Kamachiy picharin.

ISHKAYNIKI.- Sasi killa, 11 puncha, 1994 watapi Kamachiy Kipupi, 566 
yupaywan killkarishka, 71 yupayuk Kamachiy picharin.

KIMSANIKI.- Kuski killa, 24 puncha, 1996 watapi Kamachiy Kipupi, 32 
yupaywan killkarishka Kamachiy picharin.

CHUSKUNIKI.- Sasi killa, 20 puncha, 1997 watapi Kamachiy Kipupi, 198 
yupaywan killkarishka, 36 yupayuk Kamachiy picharin.

PICHKANIKI.- Wayru killa, 24 puncha, 2001 watapi Kamachiy Kipupi, 439 
yupaywan killkarishka, 2001-51 yupayuk Kamachiyta pichapay.

SUKTANIKI.- Kulla killa, 12 puncha, 2003 watapi Kamachiy Kipupi, 231 
yupaywan killkarishka, 2003-27 yupayuk Kamachiy picharin.

KANCHISNIKI.- Aymuray killa, 28 puncha, 2004 watapi Kamachiy Kipupi, 
344 yupaywan killkarishka, 2004-35 yupayuk Kamachiy picharin.

PUSAKNIKI.- Wayru killa, 13 puncha, 2006 watapi Kamachiy Kipupi, 376 
yupaywan killkarishka, 2006-007 yupayuk Kamachiy picharin.

ISKUNNIKI.- Kapak killa, 29 puncha, 2014 watapi Kamachiy Kipupi, 405 
yupaywan killkarishka, mana yupayuk Kamachiy picharin.

CHUNKANIKI.- Ayriwa killa, 29 puncha, 2016 watapi Kamachiy Kipupi, 744 
yupaywan killkarishka, mana yupayuk Kamachiy picharin.

CHUNKA SHUKNIKI.- Kay Anciano Kamachiyta paktachinkapa, uchilla 
Kamachiy picharin.

Kay Kamachiywan chimpapurak Kamachiyta, hatun Kamachiyta, uchilla 
Kamachiy picharin.



TUKURIPI CHURASHKA

SHUKNIKI: Kay Personas Adultas Mayores Kamachiy, Kamachiy Kipupi 
killkarishpa rikurishka punchamanta llankay kallarinka.

Mamallakta Tantanakuypak wasipi, Quito Hatunkiti kuskapi, Pichincha 
markapi ishkaychunka kanchis puncha, pawkarkilla, ishkay waranka, 
chunka iskun watapi yuyarishpa, killkashpa kushka.

ECON. ELIZABETH CABEZAS GUERRERO
Mamallakta Tantanakuyta Pushak

DRA. MARÍA BELÉN ROCHA DÍAZ
Hatun Killkakamayuk

